
La regenza empermetta sustegn

La Regenza appellescha da respectar strictamain las reglas da precauziun e las recumandaziuns

DA MARTIN CABALZAR/FMR

M En vista a la derasaziun rasanta dal
coronavirus han Cussegl federal e Re-
genza grischuna decreta mesiras
drasticas ch’han consequenzas gre-
vantas per noss mintgadi. Malgra
ch’anc betg tut las dumondas én scle-
ridas empermetta la regenza sustegn
als pertutgads. Stersas saira ¢ la Regen-
za grischuna en corpore stada a disposi-
ziun per livestream per infurmar e re-
spunder alas dumondas dalas medias. La
regenza beneventa las mesiras ch’il Cus-
segl federal ha annunzid. Quellas corre-
spundian per gronda part a quellas ch'’il
chantun Grischun haja gia decis, ha de-
clerd il president da la Regenza grischu-
na Christian Rathgeb. El appellescha a la
populaziun da resguardar strictamain
questas mesiras rigurusas e surtut da pro-
teger las persunas las pli vulnerablas.
«Nus essan conscients da las consequen-
zas che questas mesiras han sin il mintga-
di e nus essan vi da sclerir co che nus pu-
dain dar tut il sustegn pussaivel sin tut ils
secturs», ha accentul la regenza.

64 cas d'infecziun confermads
Tenor il minister da sanadad Peter Peyer
han ins constata fin glindesdi saira 64 cas
d’infectads en il Grischun. En Svizra sa-
jan quai gia 2330. Da questas persunas sa
chattian singulas en in stan da sanadad
critic. Per pudair garantir a lunga vista in
dumber da persunal sufficient en ils spi-
tals, chasas da vegls e sin ils cunfins hajan
ins mobilisa la protecziun civila ed er in-
olerd ina dumonda da sustegn a 'arma-
da, ha conferma Peyer. En Svizra stettian
tenor Viola Amberd 800 schuldads a dis-

La Regenza grischuna ha infurma glindesdi saira en corpore — pero sin distanza.

posiziun per quest intent. Larmada duai
sustegnair il sistem da sanadad cun sur-
pigliar lavur da logistica. Per mitigiar la
situaziun per persunas attempadas e lia-
das a la chasa examineschia il stab da cri-
sa chantunal da stgaffir ina plactafurma
d’agid per colliar persunas che dovran
agid cun talas che pon gidar. En quest
connex beneventa Peyer fitg las iniziati-
vas privatas gia instradadas.

Gia 700 dumondas per lavur curta
Il minister d’economia Marcus Caduff'¢
fitg preoccupa pervia da la situaziun eco-
nomica en il Grischun. Pertutgadas sajan
principalmain la gastronomia, las pendi-
cularas, stizuns ed ustarias ch’han stui
serrar abruptamain lur manaschis. Cuffi-
zi d’industria, lavur e mastergn haja gia

survegni stgars 700 dumondas per lavur
curta, 84 da quellas sajan gia vegnidas
concedidas. Ensemen cun la Confedera-
ziun examineschia il
chantun era la pus-
saivladad d’extender
la lavur curta era sin
persunas che lavuran
sur sasezzas e sin sta-
giunaris. Plinavant
sajan ins er en con-
tact cun las bancas per sclerir las pussai-
vladads per segirar la liquiditad da las in-
terpresas pertutgadas. Blers interprendi-
ders e persunas che lavuran sur sasezzas
fetschian quitads existenzials, persuenter
haja el gronda chapientscha. Per coordi-
nar las lavurs haja ses departament stgaf-
fi ina Task Force.

Las scolas restan serradas

«La decisiun dal Cussegl federal da serrar
tut las scolas da 'entir pajais ha mess sin
il chau la vita da tut las famiglias cun uf-
fants», ha accentua il minister d’educa-
ziun Jon Domenic Parolini. En il Gri-
schun emprendian uffants gia cun pur-
schidas alternativas sco e-learning. Quai
na saja dentant anc betg pussaivel daper-
tut. Ensemen cun ils inspecturs e cun ils
manaders da scola vul ses departament
stgaffir tant pli svelt anc dapli purschidas
e meds per emprender a chasa. La fina-
mira saja da cuntanscher buns success da
furmaziun, malgra las circumstanzas
engrevgiantas. Ils examens en las scolas
autas, gimnasis, scolas medias e profes-
siunalas duain avair lieu, cun respectar las
reglas d’igiena decretadas.

Mantegnair il traffic public

Il minister d’infrastructura Mario Cavi-
gelli punctuescha ch’il chantun ensemen
cun la Viafier retica e I'Auto postal sa
stentian da mantegnair las colliaziuns dal
traffic public vers ils centers, dentant er
en las regiuns periferas. Pli paucas collia-
ziuns dettia sulettamain per il traffic pu-
blic sur cunfin. Ins saja dentant era pront
d’adattar ils uraris als basegns che sa mi-
dan. A cuntinuar veglian ins era cun las
lavurs sin il champ da construcziun e dal
forestalesser cun prender disposiziuns
spezialas sche quai saja necessari.

A spustar vegnan ins dentant en tutta
cass la translocaziun da I'administraziun
chantunala en ils novs edifizis da Siner-
gia che dueva cumenzar il cumenzament
d’avrigl. Probabel succedia quai uss pir
suenter las vacanzas da stad, ha tradi

Cavigelli.

